
Yunanıstan 

BVF narahatdır 
Beynəlxalq Valyu-

ta Fondu (BVF) Yuna-
nıstanın dövlət borcu 
ilə əlaqədar narahatlı-
ğını ifadə edib. BVF-
nin hesabatında deyilir 
ki, Yunanıstanın xarici 
borcu ümumi daxili 
məhsulun 180 faizinə 
bərabərdir. Son 8 ildə 
ağır iqtisadi böhranla 
əlaqədar rəsmi Afina 
Avropa İttifaqının 

maliyyə yardımı proqramı çərçivəsində 240 milyard avrodan çox 
kredit alıb. BVF ekspertləri bildiriblər ki, makroiqtisadi islahatlar 
davam etdirilməsə, ölkə iqtisadiyyatı “iflic” vəziyyətdə qalmağa 
davam edəcək. 

Xəbəri “Euronews” verib.

Danimarka 

Silah-sursat sövdələşməsi

Danimar-
ka ABŞ-dan 46 
ədəd SM-2 raket 
əleyhinə müdafiə 
qurğusu alacaq. 
Bildirilir ki, 
qurğuların dəyəri 
152 milyon dollar 
təşkil edir. Bu 
barədə Pentaqonun 
yaydığı bəyanatda 
bildirilir ki, ABŞ 
Dövlət Departa-
menti SM-2 raket əleyhinə müdafiə sistemlərinin satılması barədə 
qərarı dəstəkləyib.

Məlumatı “Reuters” yayıb.

İsveç

Kral IX Karlın tacı oğurlanıb
İsveç kralı IX Karlın tacı sax-

landığı kilsədən oğurlanıb. Hadisə 
paytaxt Stokholmdan 120 kilometr 
uzaqlıqda yerləşən Stranqnas 
şəhərində baş verib. Bildirilir ki, 
kralın həyat yoldaşı kraliça Kristi-
nanın tacları da oğurlanıb. Oğurla-
nan əşyaların çox qiymətli olduğu 
qeyd edilir. Oğurluq hadisəsi 
ilə bağlı İsveç polisi istintaqa 
 başlayıb.

Xəbəri BBC verib.

Fransa 

İrimiqyaslı layihə
Fransa, İspani-

ya və Portuqaliya 
Biskay körfəzində 
dənizin dibindən 
370 kilometr uzun-
luğunda elektrik 
xəttinin çəkilməsinə 
dair razılığa 
gəliblər. Pireney ya-
rımadası ölkələri bu 
irimiqyaslı layihə 
ilə energetika siste-
minin təcridinə son 
qoymaq istəyirlər. 
Layihənin təqribən 2 milyard avroya başa gələcəyi bildirilir.

Xəbəri “Euronews” verib.

İspaniya 

Arias “Atletiko”ya keçib

Madridin “Atletiko” klubu PSV klubunun və Kolumbiya 
millisinin müdafiəçisi Santyaqo Ariası transfer edib. Gənc futbolçu 
ilə 5 illik müqavilə imzalanıb. “Atletiko” transfer üçün 11 milyon 
avro ödəyib. 

Xəbəri “Sport.es” verib.
Hazırladı:  

Elçin ABBASOV,  
“Xalq qəzeti”

 Â Avqustun 2-də
 Â Bakıda və Abşeron yarımadasında 

dəyişkən buludlu olacaq. Əsasən yağmursuz 
keçəcək. Mülayim şimal-qərb küləyi əsəcək, 
gündüz srabir güclənəcək. Gecə 25-27, gün-
düz 29-34, Bakıda gecə 23-27, gündüz 31-33 
dərəcə isti olacaq. Atmosfer təzyiqi normadan 
aşağı 755 mm civə sütunu, nisbi rütubət gecə 
60-70, gündüz 35-40 faiz olacaq. Abşeron 
çimərliklərində dəniz suyunun temperaturu 
27-28 dərəcəyə çatacaq.

 Â Naxçıvan Muxtar Respublikasında 
yağmursuz keçəcək. Lakin səhər bəzi dağlıq 
ərazilərdə şimşək çaxacağı, qısamüddətli 
yağış yağacağı ehtimalı var. Qərb küləyi 

əsəcək, şimşək çaxanda arabir güclənəcək. 
Gecə 20-25, gündüz 33-38 dərəcə isti olacaq.

 Â Yuxarı Qarabağ: Xankəndi, Şuşa, 
Xocalı, Xocavənd, Qubadlı, Zəngilan, 
Laçın, Kəlbəcər, həmçinin Daşkəsən-
Gədəbəy rayonlarında əsasən yağmursuz 
keçəcək. Lakin səhər və axşam bəzi yerlərdə 
şimşək çazacağı, yağış yağacağı gözlənilir. 
Qərb küləyi əsəcək, ayrı-ayrı yerlərdə arabir 
güclənəcək. Gecə 13-18, gündüz 22-27 
dərəcə isti olacaq. 

 Â Qazax, Gəncə, Goranboy, Tərtər, 
Ağdam, Füzuli, Cəbrayıl rayonlarında 
yağmursuz keçəcək. Qərb küləyi əsəcək, 
ayrı-ayrı yerlərdə arabir güclənəcək. Gecə 
20-25, gündüz 31-36 dərəcə isti olacaq.

 Â Balakən, Zaqatala, Qax, Şəki, Oğuz, 
Qəbələ, İsmayıllı, Ağsu, Şamaxı, Siyəzən, 
Şabran, Xızı, Quba, Xaçmaz, Qusar 
rayonlarında əsasən yağmursuz keçəcək. 

Lakin gecə və axşam bəzi yerlərdə şimşək 
çaxacağı,yağış yağacağı gözlənilir. Qərb 
küləyi əsəcək, ayrı-ayrı yerlərdə arabir 
güclənəcək. Gecə 19-24, gündüz 29-34, 
dağlarda gecə 13-18, gündüz 22-27 dərəcə 
isti olacaq. 

 Â Mərkəzi Aran: Mingəçevir, Yevlax, Göy-
çay, Ağdaş, Kürdəmir, İmişli, Ağcabədi, 
Beyləqan, Sabirabad, Biləsuvar, Saatlı, 
Şirvan, Hacıqabul, Salyan, Neftçala ra-
yonlarında yağmursuz keçəcək. Qərb küləyi 
əsəcək, gündüz ayrı-ayrı yerlərdə arabir 
güclənəcək. Gecə 20-25, gündüz 33-38 
dərəcə isti olacaq.

 Â Masallı, Yardımlı, Lerik, Lənkəran, 
Astara rayonlarında yağmursuz keçəcək. 
Şimal-şərq küləyi əsəcək. Gecə 24-26, 
gündüz 32-37, dağlarda gecə 17-22, gündüz 
27-32 dərəcə isti olacaq.

2 avqust 2018-ci il, cümə axşamı8

Asif Əsgərov Pərvin Mirzəzadəyə atası, görkəmli bəstəkar 

XƏYYAM MİRZƏZADƏNİN 

vəfatından kədərləndiyini bildirir və dərin hüznlə başsağlığı 
verir.
                                                                                                                   

“Xalq qəzeti”nin baş redaktoru Həsən Həsənov və baş  
redaktorun birinci müavini Qüdrət Piriyev Azərbaycan Tibb  
Universitetinin professoru Mübariz Allahverdiyevə qardaşı 

 ZAHİD ALLAHVERDİYEVİN

vəfatından kədərləndiklərini bildirir və dərin hüznlə  
başsağlığı verirlər.
                                                                                                         

Naftalan şəhərindən Möhübbət Bədəlov ailəsi ilə birlikdə 
Azərbaycan Respublikası Səhiyyə Nazirliyinin Loqos Psixoloji və 
Nitq İnkişaf Mərkəzi Yasamal rayon filialının mütəxəssisi Bahar 
Mustafayevaya atası 

MUXTAR MUSTAFAYEVİN 

vəfatından kədərləndiyini bildirir və dərin hüznlə başsağlığı 
verir.

Allah rəhmət eləsin

Fransada orta məktəblərdə mobil telefonlardan 
istifadə qadağan olunub 

 � Fransa parlamenti orta məktəblərdə mobil 
telefonlardan istifadə ilə bağlı yeni qanun qəbul 
edib. Qanuna əsasən mobil telefonlar ibtidai təhsil 
müəssisələrində tamamilə, liseylərdə isə qismən 
qadağan ediləcək. Xəbəri RİA “Novosti” yayıb.

Eyni zamanda məlumatda 
qeyd edilir ki, qanun liseylərin 

bu məsələdə özünün qərar 
vermək haqqını tanıyır. Yəni 

liseylər qərarı qismən və 
ya tamamilə tətbiq etmək 
məsələsində söz sahibidir. 
Qanun liseylərdə müəllimlərin 
şagirdlərin telefonuna müdaxilə 
etməsini asanlaşdırır.

Qeyd edək ki, Fransada 
12-17 yaş arasında hər 10 
şagirddən 9-nun mobil telefona 

sahib olduğu bildirilir.
Xatırladaq ki, mobil telefon-

ların ibtidai və orta məktəblərdə 
qadağan ediləcəyi vədini son 
seçkilərdə indiki prezident Em-
manuel Makron vermişdi.

Rövşən ATAKİŞİYEV, 
 “Xalq qəzeti”

Neftin qiyməti niyə aşağı düşüb?
 � Dünya bazarında “qara qızıl”ın qiyməti aşağı düşüb.

 Londonun “İCE” birjasının məlumatına 
görə, “Brent” markalı neftin bir barrelinin 
qiyməti 73,97, Nyu-York Əmtəə Birjasının 
məlumatına görə, Texas sortu adlandırılan 
ABŞ-ın “WTI” markalı neftinin bir barreli 
68,40, Azərbaycanın “AzeriLight” markalı 

neftinin bir barreli 76,1 dollar olub.
Amerika Neft İnstitutunun məlumatına 

görə, Birləşmiş Ştatlarda neft ehtiyatı 5,6 mil-
yon barrel artıb. Bu isə istər-istəməz birjalarda 
neftin qiymətinin aşağı düşməsinə səbəb olub.

Qəzənfər QASIMOV, “Xalq qəzeti”

 � Bilmirəm biz tələsirik, yoxsa zaman tez keçir. Bir də 
gözümüzü açırıq ki, illər arxada qalıb, saçımıza dən düşüb, 
qayğılar alnımıza dağ cığırları kimi iz salıb. Hamı belədir, 
əvvəl-əvvəl heç kəs zamanın belə sürətlə ötəcəyinin fərqinə 
varmaz. Bir də görər ki, onillikləri arxada qoyub. Amma əsas 
odur ki, illəri boşa verməyəsən, ömrün müdrik çağından 
keçdiyin yola nəzər salanda qürurlanmağa, özünə təsəlli verib 
qəlbini ovutmağa nələrinsə olsun. Bu mənada onun həyat yolu 
heç də hədər ötməyib, bəlkə də çoxlarına örnək olası bir ömür 
hekayəsinə çevrilib.

Haqqında sizlərə söhbət açmaq 
istədiyim AZƏRTAC-ın İdarə Heyətinin 
sədr müavini, Əməkdar jurnalist Dağbəyi 
İsmayılovun həyat hekayəsi də ya-
zılmamış bir dastandır. Həmişə onun 
haqqında düşünəndə böyük dahilərdən 
birinin bu fikrini xatırlayıram: “İztirablar 
mübarizəyə çağırışdır, biz yalnız iztirabla-
rımız zamanı həyatımızı hiss edirik”.

Onunla ilk tanışlığım dünyanın bu-
lanıq vaxtına düşdü. Azərbaycan Dövlət 
Nəşriyyatının dördüncü mərtəbəsində 
hər zaman xatirəsini ehtiramla andığım 
qocaman bir jurnalistlə söhbət edirdik. Bu 
zaman şux yerişli, ağsaçlı bir şəxs bizimlə 
səmimi və hörmətlə salamlaşdı. O, bizdən 
uzaqlaşandan sonra mənim marağımı 
görən həmin qocaman jurnalist dedi: “Gö-
rünür Dağbəyi İsmayılovu tanımadın, o 
Azərbaycan jurnalistikasının vicdanıdır”.

Onun haqqında belə yüksək fikri 
eşidəndə maraq məni götürdü. Kimdən 
soruşdumsa Dağbəyi İsmayılov haqqında 
birmənalı olaraq yüksək fikir söylədi.

Tale elə gətirdi ki, onunla 
AZƏRTAC-da bir yerdə işləyəsi ol-
dum. Sadəliyi, işinə olduqca böyük 
məsuliyyətlə yanaşması, xüsusilə də 
gənclərə diqqəti deyilənlərin heç də əbəs 
olmadığını bir daha təsdiqlədi.

Mənəvi keyfiyyətləri ilə seçilən kamil 
insanlar dünyagörüşü, sözü, fikri, düşüncə 
tərzi ilə həm də yetişdikləri mühiti və 
ailəni, bəzən isə zamanı qabaqlayaraq 
gələcəyi ifadə edirlər. Yəni, insan xarak-
terinin formalaşmasında onun doğulub 
boya-başa çatdığı, suyunu-çörəyini daddı-
ğı, havasını udduğu təbiətin, habelə əhatə 
olunduğu ictimai, elmi-mədəni mühitin 
da rolu az deyil. Dağbəyi İsmayılovun 
mənalı ömür yoluna nəzər salanda bu 
həyat həqiqəti bir daha təsdiqini tapır. 

Dağbəyi İsmayılov 1948-ci il av-
qustun 1-də Qubadlı rayonunun Çərəli 
kəndində dünyaya göz açıb. 1966-cı ildə 
Qubadlı qəsəbə orta məktəbini, 1968-ci 
ildə Naxçıvan Pedaqoji Məktəbini bitirib. 
1968-1970-ci illərdə öz kəndlərindəki orta 
məktəbdə müəllim işləyib. 1970-1975-ci 
illərdə Azərbaycan Dövlət Universitetinin 
(indiki Bakı Dövlət Universiteti) jurnalis-
tika fakültəsində ali təhsil alıb. Qırx ildən 

artıqdır ki, mətbuatda çalışır. 1975-ci 
il avqustun 1-dən 2002-ci il noyabrın 
15-dək “Bakı” və “Baku” qəzetlərinin 
redaksiyasında müxbir, şöbə müdiri və 
baş redaktorun müavini vəzifələrində 
işləyib.

Sözün bu məqamında qeyd etmək 
yerinə düşər ki, Azərbaycan mətbuatının 
tanınmış simalarından biri olan Nəsir 
İmanquliyevin 30 il rəhbərlik etdiyi 
“Bakı” və “Baku” axşam qəzetləri o 
dövrün digər mətbu nəşrləri üçün örnək 
olub. Nəsir müəllim yüzlərlə gənc 
jurnalistə bu peşənin sirlərini öyrədib. 
Bu sırada Dağbəyi İsmayılovun da 
adı var. Hörmətli müəlliminin istək və 
arzusu ilə “Bakı” və “Baku” axşam 
qəzetlərində işə başlayan Dağbəyi İsma-
yılov təkcə ona olan inamı doğrultmayıb, 
əksinə, özü də neçə-neçə gəncə sənətin 
sirlərini öyrədib və hazırda da bu işi uğur-
la davam etdirməkdədir.

Dağbəyi İsmayılov 2002-ci il 
noyabrın 15-də AZƏRTAC-a buraxılış 
redaktoru vəzifəsinə təyin olunub. 2003-
cü il yanvarın 6-dan 2005-ci il fevralın 
2-dək agentlikdə baş redaktor vəzifəsində 
fəaliyyət göstərib. 2005-ci il fevralın 
3-dən 2008-ci il fevralın 1-dək agentliyin 
baş direktorunun müavini vəzifəsini icra 
edib. 2008-ci il fevralın 1-də Azərbaycan 
Respublikası Prezidentinin Sərəncamı ilə 
AZƏRTAC-ın baş direktorunun müavini 
təyin olunub. 

Yubilyarımız ötən illər ərzində öz 
savadı, redaktorluq qabiliyyəti, yazı üslu-
bu, peşəkarlığı və ən əsası, işinə sonsuz 
sevgisi ilə kollektivin böyük hörmətini 
qazanıb. 1977-ci ildən Azərbaycan 
Jurnalistlər Birliyinin üzvü olan Dağbəyi 
İsmayılov 1982-ci ildə həmin təşkilatın 
“Qızıl qələm” mükafatına layiq görü-
lüb. O, “Heydər Əliyev və AZƏRTAC”, 
“AZƏRTAC-dan AZƏRTAC-a mürəkkəb 
və şərəfli yol” kitablarının, eləcə də 
Azərbaycan mətbuatının problemləri ilə 
bağlı məqalələrin müəllifi, çoxsaylı kitab-
ların redaktorudur. Azərbaycan Preziden-
tinin müvafiq sərəncamları ilə “Tərəqqi” 
medalına və “Əməkdar jurnalist” fəxri 
adına layiq görülüb.

Dağbəyi İsmayılovun mətbuatda 

ilk böyük yazısı “Azərbaycan gəncləri” 
qəzetində dərc olunub. Metronun “Elmlər 
Akademiyası” stansiyasında tunelin qazıl-
masından bəhs edən yazını hazırlayarkən 
D.İsmayılov universitetin 4-cü kursun-
da oxuyurmuş. Yubilyar o günləri belə 
xatırlayır: “Mənə tapşırıldı ki, yeni metro 
tunelinin qazılması ilə bağlı yazı hazırla-
yım. “Elmlər Akademiyası” stansiyası çox 
çətinliklə qazılıb. Mən də tunelə düşüb 
iki saat iş prosesini müşahidə etdim. Hər 
şeyi görmüşdüm deyə çox yaxşı, oxunaqlı 
bir yazı hazırlaya bildim. Bu yazı mənim 
üçün böyük önəm daşıyırdı. Ona görə ki, 
jurnalistikaya vizit kartım idi”. 

Bu gün Dağbəyi İsmayılov onu 

tanıyanlar tərəfindən Azərbaycan xalqının 
maraqlarını yüksək səviyyədə qorumağa 
qadir vətənpərvər insan, peşəkar jurnalist, 
xeyirxah vətəndaş kimi qəbul olunur. 
Onun əsl jurnalist kimi peşəkarlığı hər 
zaman öz sözünü deyir və informasiyala-
rın yüksək keyfiyyətlə hazırlanıb operativ 
buraxılmasında böyük rol oynayır. O, 
Azərbaycan mətbuatında öz üslubunu 
yaratmış qələm adamlarındandır. Adətən 
jurnalist qələmini kotana bənzədirlər. 
“Kotan işlədikcə parıldadığı kimi, qələm 
də yazdıqca cilalanır” deyiminin haqq 
olduğuna D.İsmayılovun iş prosesini 
görənlər bir daha inanırlar.

Onun bir peşəkar kimi məharəti 
Azərbaycan dilindən yüksək səviyyədə 
istifadə bacarığı ilə bağlıdır. O, dilimi-
zin bütün qrammatik qaydalarına riayət 
etməklə sözü ən yüksək məqamında, 
yerində, özü də lazım olduğu qədər işlədə 
bilir. 

Bu gün agentliyimizdə çalışan 
gənclər Dağbəyi müəllimdən çox şey 
öyrənirlər. Bu işdən onun özü də zövq 
alır. Axı, təcrübəli qələm adamı yaxşı bilir 
ki, jurnalistika elm deyil, peşədir. Peşəni 
isə kitab oxumaqla öyrənmək mümkün 
deyil.

Onun redaktor kimi əsas funksi-
yasından biri də əməkdaşların fərdi 
üslubunu agentliyin ümumi üslubuna 

uyğunlaşdırmasıdır. O, agentliyimizdə 
yüksək səviyyəli jurnalistlərin sayının çox 
olmasına çalışır. Uzun illər mətbuatda kü-
lüng vuran Dağbəyi İsmayılov yaxşı bilir 
ki, redaktoru peşəkar olmayan hər hansı 
bir media qurumunda peşəkar müxbirlər 
yetişə bilməz. Bütün toplantılarda onun 
gənc nəslə öyüd dolu müraciəti, bir ata 
qayğısından, işini sevən, ona can yandıran 
əsl qələm adamının məsuliyyətindən irəli 
gəlir.

Dağbəyi İsmayılov gənclərlə hər bir 
görüşündə bu fikirləri səsləndirir: “Elə ya-
zılar hazırlayın ki, o yazılarda Azərbaycan 
dili öz gözəlliyi, oxunaqlılığı, şirinliyi, 
rəvanlığı ilə göz oxşasın. Elə yazın ki, 
Həsən bəy Zərdabinin, Əbdürrəhim bəy 
Haqverdiyevin, Mirzə Cəlilin, Sabirin 
ruhu inciməsin. Zəhmətdən qorxmayın, 
yazmaqdan usanmayın, çoxlu mütaliə 
edin. Hər şey insanın öz əlindədir, bu 
gün agentliyimizin rəhbərliyi tərəfindən 
sizlər üçün yaradılmış bu gözəl şəraitdən 
yetərincə faydalanın, təcrübəli qələm 
adamlarından öyrənməkdən utanmayın. 
Öyrənin ki, sizdən də öyrənsinlər”. 

Əsl jurnalist üçün vacib 
keyfiyyətlərdən biri də onun aydın 
mövqeyə sahib olması, taleyüklü 
məqamlarda xalqının mənafeyi baxı-
mından ən doğru, dürüst olanı seçməsi, 
lazımi anda qətiyyət, cəsarət nümayiş 
etdirməsidir. Mənəvi dünyasının, vicda-
nının səsi Dağbəyi İsmayılovu təkcə özü 
üçün yaşamağa səsləməmişdir. O, əsl 
ziyalılara xas olan tərzdə dövrünün icti-
mai-siyasi hadisələrinə laqeyd yanaşma-
yıb. Fəaliyyətinin bütün mərhələlərində 
doğma Azərbaycanı, onun inkişafını, 
çiçəklənməsini düşünən Dağbəyi 

İsmayılov əsl vətənsevər kimi həm də 
Qarabağ müharibəsinin ilk günlərindən 
ürəkağrısı ilə erməni məkrinə, onların 
mənfur qəsbkarlıq siyasətinə müxtəlif 
səviyyələrdə etirazını və nifrətini bildirib, 
xalqına, torpağına dərindən bağlı bir 
azərbaycanlı kimi haqq səsini ucaldıb. 

Yaxşı insan, böyük həyat yolu keçmiş 
Dağbəyi İsmayılov həm də gözəl ailə 
başçısıdır. O, övladlarını, nəvələrini hər 
zaman azərbaycançılıq havasında kökləyir 
və onların əsl vətəndaş kimi yetişməsinə 
çalışır. 

Onun torpaq sevgisi, doğma Qubadlı 
rayonuna, düşmən tapdağı altında inləyən 
yurd yerlərinə sonsuz məhəbbəti adi 
sözdə deyil, əməldə də özünü göstərib. 
O, torpaqlarımızın azadlığı uğrunda 
şəhid vermiş bir atadır. “Azərbaycan” 
qəzetində çalışmış, Qarabağ uğrunda 
döyüşlərdə şəhid olmuş Elgün İsmayılov 
məhz o ailədə dünyaya göz açaraq, əsl 
vətənpərvər kimi yetişmişdi. 

AZƏRTAC-ın bütün kollektivi 70 
illik yubileyi münasibətilə Dağbəyi İsma-
yılovu səmimi qəlbdən təbrik edir, ona 
uzun ömür, cansağlığı arzulayır. 

... Həmişə belədir, işə hamıdan tez 
gəlsə də hamıdan gec gedir. Ad günündə 
də belə idi. Çünki onun həyat amalı dəb-
dəbədən çox-çox uzaqdır. O, işini, ona 
tapşırılmış vəzifəni yerinə yetirən, icra 
edən sadə bir əsgərdir. Hər zaman əmrə 
hazır olan, nizam-intizamlı, səliqəli bir 
əsgər. Məhz ona görə də ucala bilib, həm 
işdə, həm də onu tanıyanların qəlbində. 

Abdulla SUVAR, 
 AZƏRTAC-ın müxbiri 

Dağbəyi İsmayılov – 70

Azərbaycan jurnalistikasının 
parlaq nümayəndəsi

Azərbaycan Mətbuat 
Şurasının təbriki

 � Azərbaycan Mətbuat Şurası tanınmış jurnalist, 
Azərbaycan Dövlət İnformasiya Agentliyi baş direktorunun 
müavini Dağbəyi İsmayılovu anadan olmasının 70 illiyi 
münasibətilə təbrik etmişdir. AMŞ-nin sədri, Milli Məclisin 
deputatı Əflatun Amaşovun imzaladığı təbrik məktubunda 
deyilir:

– Jurnalistika həssas sahədir. Bu məkanda ideya və prinsiplərə sadiqlik daha 
çətindir. Ancaq fəxr edə bilərik ki, sıralarımızda yüksək mənəvi keyfiyyətlərin daşı-
yıcısına çevrilmiş dəyərli ziyalılarımız var. Belə qələm sahiblərindən biri – jurnalisti-
kaya sədaqət nümunəsi olan Dağbəyi İsmayılovun 70 yaşı tamam olur.

Dağbəyi İsmayılov 1975-ci ildə Bakı Dövlət Universitetinin jurnalistika 
fakultəsini bitirib. Elə həmin il Azərbaycan mətbuat tarixində xüsusi yeri və rolu 
olan “Bakı” – “Baku” qəzetlərində jurnalist fəaliyyətinə başlayıb. Bu yaradıcılıq 
yolu 2002-ci ildən Azərbaycan Dövlət İnformasiya Agentliyində (AZƏRTAC) uğurla 
davam etməkdədir.

AZƏRTAC-ın baş direktorunun müavini vəzifəsində çalışan yubilyar, sö-
zün əsl mənasında, sadəlik, səmimilik və alicənablıq nümunəsidir. O, daşıdığı bu 
keyfiyyətlərlə jurnalistikaya dəyər qazandırmağı bacarmış zirvədir. Bu ucalığa 
qalxmaq heç də hər peşə sahibinin görə biləcəyi iş, gedə biləcəyi yol deyil. Dağbəyi 
İsmayılovun jurnalistika fəaliyyətində Azərbaycan dövlətinə və dövlətçiliyinə 
misilsiz sadiqlik ruhu var. O, bu ali keyfiyyəti zəhməkeşliyi, həssas yanaşma tərzi ilə 
isbatlamış ustad jurnalist, canlı məktəbdir.

Yubilyar həmkarımız əməksevərliyi və təəssübkeşliyi ilə müasir, müstəqil 
Azərbaycanın dövlət agentliyi olan AZƏRTAC-ın salnaməsini yaradan yetkin 
jurnalistlərdən biri olaraq adını ölkənin ən böyük və nüfuzlu informasiya qurumu-
nun tarixinə yazdırmış yetkin şəxsiyyətdir. Hesab edirik ki, ötən 70 ilin ən böyük 
mükafatı da məhz budur.

Azərbaycan Mətbuat Şurası Dağbəyi İsmayılovu 70 illik yubileyi münasibəti 
ilə təbrik edir, ona uzun ömür, möhkəm cansağlığı, yeni-yeni yaradıcılıq uğurları 
arzulayır, ən xoş istək və diləklərimizi çatdırmaqdan məmnunluq duyur. Arzu edirik 
ki, 70 yaşın gətirdiyi sevinc Dağbəyi müəllimi heç zaman tərk etməsin.


